Lensiesop
Sou aan jou voete lê

‘n hele koninkryk -

iets wat so baie

graag wou hê -

maar wat duisende

bly  ontwyk...

Sou jou naam weerklink

in duisend hoë kringe –

en jou pad is oral

oop, betrokke in

so baie goeie dinge...

Sou jy leef van guns

gedra deur baie hande -

en baie  harte blom vir jou oop -

waarom kies jy dan

die skande?

Sou jy jou eersgeboortereg

van die hand wou wys

terwyl jy duidelik weet

lensiesop kos

so ‘n dure prys...

